
Əgər doğru danışsa, nicat tapacaqdır

Talha bin Ubeydilləh (Allah ondan razı olsun) dedi: Nəcd əhlindən saçı dağınıq bir kişi
Allah Rəsulunun (Allahın salavatı və salamı onun üzərinə olsun) yanına gəldi. Biz onun
səsini eşidir, lakin nə dediyini başa düşmürdük. O, Allah Rəsuluna (Allahın salavatı və

salamı onun üzərinə olsun) yaxınlaşdı və İslam haqqında soruşdu. Allahın Rəsulu (Allahın
salavatı və salamı onun üzərinə olsun) dedi: Bu, gündüz və gecə qılınan beş vaxt

namazdır." Kişi soruşdu:" Bu namazlardan başqa üzərimə namaz vacibdimi?" Dedi:
"Xeyr, yalnız könüllü qılacağın namazlar istisna, və üzərinə Ramazan orucu vacibdir." Kişi
soruşdu:" Ondan başqa oruc mənə vacibdirmi?" Allah Rəsulu (Allahın salavatı və salamı

onun üzərinə olsun) dedi: Xeyr, yalnız könülü olaraq oruc tutmağın istisna." Sonra Allahın
Rəsulu (Allahın salavatı və salamı onun üzərinə olsun) ona zəkat haqqıda xəbər verdi və

kişi dedi: “Başqa bir şey etməliyəmmi? Dedi: “Xeyr, yalnız könüllü olaraq sədəqə
verməyin istisna”. Sonra kişi üzünü çevirib: “Allaha and olsun ki, mən buna nə əlavə
edəcəm, nə də ondan azaldacam" dedi. Allah Rəsulu (Allahın salavatı və salamı onun

üzərinə olsun) dedi: Əgər doğru danışsa, nicat tapacaqdır."
[Səhih] [Müttəfəqun aleyhi(əl-Buxari və Musliminsəhih gördüyü hədislər)]

Nəcd əhlindən bir kişi Peyğəmbərin(Allahın salavatı və salamı onun üzərinə olsun) yanına
gəldi. Onun saçları dağınıq, səsi isə uca idi və nə dediyi başa düşülmürdü. O, Peyğəmbərə
(Allahın salavatı və salamı onun üzərinə olsun) yaxınlaşdı və İslamın vacibatlarını soruşdu.
Peyğəmbər (Allahın salavatı və salamı onun üzərinə olsun) namaz qılmağın vacib olmasını
söyləməklə başladı və ona xəbər verdi ki, Allah ona hər gecə və gündüz ( hər gün) beş vaxt
namazı vacib etmişdir. Kişi dedi: Bu beş namazdan başqa namaz qılmam mənə vacibdirmi?
Peyğəmbər (Allahın salavatı və salamı onun üzərinə olsun) dedi: Xeyr, yalnız nafilə (könüllü)
namaz qılmağın istisnadır. Sonra Peyğəmbər (Allahın salavatı və salamı onun üzərinə olsun)
dedi: Allahın sənə vacib buyurduğu şeylərdən biri də Ramazan ayında oruc tutmaqdır. Kişi
dedi: Ramazan orucundan başqa oruc tutmaq mənə vacibdirmi? O dedi: Xeyr, yalnız könüllü
oruc tutmağın istisnadır. Sonra O, (Allahın salavatı və salamı onun üzərinə olsun) ona zəkatı
söylədi.  Kişi  dedi: Vacib zəkatdan sonra sədəqə vermək mənə vacibdirmi? O dedi: Xeyr,
yalnız könüllü olaraq (sədəqə verməyin) istisnadır. Kişi bu vacibatları Peyğəmbərdən (Allahın
salavatı və salamı onun üzərinə olsun) eşitdikdən sonra üzünü çevirib getdi və Uca Allaha and
içdi  ki,  Peyğəmbərin  (Allahın  salavatı  və  salamı  onun  üzərinə  olsun)  dediklərinə  əlavə
etmədən və azaltmadan, onlara əməl edəcək. Peyğəmbər (Allahın salavatı və salamı onun
üzərinə olsun) isə bunun ardınca dedi: Əgər kişi and içdiyinə sadiq olsa, nicat tapanlardan
olar.

